ՀԻՄՆԱՎՈՐՈՒՄ

[bookmark: _Hlk44359539]1. Անհրաժեշտությունը։  ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է Կառավարության 2025 թվականի հոկտեմբերի 23-ի N 1488-Լ որոշման հիման վրա Կոնյակի սպիրտի արտահանման աջակցության ծրագրում կատարված լրացումների և փոփոխությունների արդյունքում առաջացող պարտավորությունների կատարումն ապահովելու անհրաժեշտությամբ։
2. Ընթացիկ իրավիճակը և խնդիրները։ Կառավարության 2024 թվականի հունիսի 27-ի N 971-Լ որոշմամբ հաստատված Կոնյակի սպիրտի արտահանման աջակցության ծրագրի (այսուհետ՝ Ծրագիր) շրջանակներում 2025 թվականի ապրիլի 1-ից մինչև 2026 թվականի ապրիլի 1-ը կոնյակի սպիրտներ արտահանող իրավաբանական անձանց և անհատ ձեռնարկատերերին տրամադրվելու է աջակցություն՝ «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820890 ծածկագրին դասվող կոնյակի և բրենդիի  սպիրտներ արտադրողի կողմից 100 հազար (100 տոկոսանոց սպիրտի հաշվարկով) լիտրը գերազանցելուց հետո այլ խմբաքանակների իրացման իրավունքի ձեռքբերման համար տնտեսավարող սուբյեկտի կողմից վճարված Պետական տուրքի մասին Հայաստանի Հանրապետության օրենքի 20.1-ին հոդվածի 1-ին մասի աղյուսակի 5.1-ին կետի 3-րդ պարբերությամբ սահմանված լրացուցիչ 100 դրամ պետական տուրքի շրջանակներում արտահանված արտադրանքներին համարժեք տուրքի չափով։ 
Ծրագրի իրականացման համար պետական բյուջեից հատկացվող ֆինանսական միջոցների պահանջարկը 2025 թվականին կազմում է շուրջ 985 000 հազար ՀՀ դրամ։ 
Ծրագրից օգտվելու են 4 շահառու, որոնցից աշխատանքային կարգով  ստացված տեղեկատվության համաձայն 2025 թվականի ապրիլի 1-ից մինչև նոյեմբերի 1-ը փաստացի արտահանված և նոյեմբեր ամսվա արտահանման կանխատեսումները կազմում են՝
1. «Վեդի Ալկո» ՓԲԸ՝ 2․55 մլն բացարձակ լիտր,
2. «Ոստանի գինու գործարան» ՍՊԸ՝  5․1 մլն բացարձակ լիտր,
3. «Գրեյն Ալկո» ՍՊԸ՝ 0,5  մլն բացարձակ լիտր,
4. «Բագրատ Գրուպ» ՍՊԸ՝   1.7 մլն բացարձակ լիտր:
Ընդամենը կազմում է 9.85 մլն բացարձակ լիտր, որը 100 ՀՀ դրամի հաշվով կազմում է 985 000 հազար ՀՀ դրամ:
[bookmark: _Hlk207029731][bookmark: _Hlk212217115][bookmark: _Hlk212218029]3. Կարգավորման նպատակը և բնույթը։ Նախագծով առաջարկվում է «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում կատարել վերաբաշխում և փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ կատարել համապատասխան փոփոխություններ, ըստ որի 1022 Գյուղատնտեսության խթանման ծրագիրը լրացվում է նոր` Կոնյակի սպիրտի արտահանման աջակցության ծրագիր միջոցառումով, որի իրականացման նպատակով անհրաժեշտ 985 000.0 հազար ՀՀ դրամից 3 574.0 հազար ՀՀ դրամը հատկացվում է 1022 Գյուղատնտեսության խթանման ծրագրի 11006 «Սպանդանոցների կողմից մատուցվող խոշոր եղջերավոր կենդանիների սպանդի ծառայության վճարի մասնակի փոխհատուցման ծրագրի շրջանակներում ստացված դիմումների ուսումնասիրություն և մոնիթորինգի իրականացմանն աջակցություն», 113 326.0 հազար ՀՀ դրամը նույն ծրագրի 12004 «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում», 70 000.0 հազար ՀՀ դրամը նույն ծրագրի 12017 «Սպանդանոցային ծառայություն մատուցող տնտեսավարողներին աջակցության տրամադրում»,  120 000.0 հազար ՀՀ դրամը նույն ծրագրի 12018 «Սպանդանոցների կողմից մատուցվող խոշոր եղջերավոր կենդանիների սպանդի ծառայության վճարի մասնակի փոխհատուցման տրամադրում» միջոցառումներից և  70 000.0 հազար ՀՀ դրամը 1187 Գյուղատնտեսության արդիականացման ծրագրի 12004 «Հայաստանի Հանրապետության ագրոպարենային ոլորտի սարքավորումների լիզինգի  աջակցության ծրագիր» միջոցառումից՝ վերաբաշխումներ կատարելու միջոցով։
1187-12015 միջոցառման շրջանակում, պայմանավորված այգեհիմնման բաղադրիչի շրջանակում թվով 7 շահառուների այգիներում իրականացված ավարտական մոնիթորինգների ընթացքում ի հայտ եկած մի շարք խնդիրներով, իրատեսական չէ վերջիններիս փոխհատուցման տրամադրումը 2025 թվականի ընթացքում, ուստի անհրաժեշտություն է առաջացել  1187-12015 միջոցառման 4-րդ եռամսյակում պլանավորված ֆինանսական միջոցներից՝  90,000 հազար ՀՀ դրամը  վերաբաշխման միջոցով ուղղել 1022-12015 միջոցառմանը՝ արդյունքային ցուցանիշը նվազեցնելով 7.8 հեկտարով:
1022-12011 միջոցառման շրջանակում թվով 1 կազմակերպության՝ «Նորդերն Թերուար» ՍՊԸ-ի կողմից ստացված տեղեկատվության համաձայն՝ կազմակերպությունը փոխհատուցման դիմելու է 2025 թվականի դեկտեմբեր ամսին, քանի որ խնդիրներ են առաջացել հողատարածքների միավորման հարցում, մասնավորապես միավորվող հողակտորները համայնքային սեփականություն են։ Հետևաբար, անհրաժեշտ է 1022-12011 միջոցառման 4-րդ եռամսյակում պլանավորված ֆինանսական միջոցները՝  82,800 հազար ՀՀ դրամ վերաբաշխման միջոցով հատկացնել 1022-12015 միջոցառմանը՝ արդյունքային ցուցանիշը նվազեցնելով 60 հա-ով:
Ծրագրի գծով ոչ ֆինանսական արդյունքային ցուցանիշներ են նախատեսվում Աջակցություն ստացող տնտեսավարողների թիվը (հատ)՝ 2 և 100 հազար լիտրը գերազանցող մասի իրացման իրավունք ստացած կոնյակի սպիրտ, (հազար բացարձակ լիտր)՝ 9 850։
1187-12011 միջոցառման շրջանակում 2025 թվականի 4-րդ եռամսյակում նախատեսված 35,831 հազար ՀՀ դրամ վերաբաշխման միջոցով հատկացնել 1022-12015 միջոցառմանը՝ արդյունքային ցուցանիշներից «Կառուցվող ջերմոցների քանակ» նվազեցնել 1-ով, իսկ «Կառուցվող ջերմոցների տարածք» 0.3 հեկտարով, քանի որ մեկ շահառու ջերմատնային տնտեսության կառուցումն ավարտել է, սակայն 3-րդ կողմի հետ գտնվում է դատական գործընթացի մեջ և իրատեսական չէ վճարումն իրականացնել ընթացիկ տարում։
Նվազեցվող 1022-12004 և 1187-12004 միջոցառումների գծով ընթացիկ տարվա բյուջեով ֆինանսական միջոցների վերականգնման և ոչ ֆինանսական արդյունքային ցուցանիշների փոփոխության անհրաժեշտությունը բացակայում է: 
Նվազեցվող 1022-12017 միջոցառման գծով ընթացիկ տարվա բյուջեով ոչ ֆինանսական արդյունքային ցուցանիշի փոփոխության անհրաժեշտությունը բացակայում է:
Նվազեցվող 1022-11006 միջոցառման ոչ ֆինանսական արդյունքային ցուցանիշ նախատեսված Սպանդանոցների տեղակայման վայրի 35 (հատ) համայնքները փոխարինվում են 10 (հատ)-ով,   իսկ 1022-12018 միջոցառման`  Սպանդանոցային սպանդի ծառայության մատուցմամբ սպանդի ենթարկված խոշոր եղջերավոր կենդանիների 19420 (հատ) գլխաքանակը փոխարինվում է 7420 (հատ)-ով:
1190-12002 միջոցառման շրջանակներում՝  վարկային պայմանագիրը գտնվում է ստորագրման փուլում, 4,920,0130 հազար դրամ, որից պետական բյուջե՝ 817,590.0 հազար դրամ: 1190-12002 միջոցառմանը պետական բյուջեից համաֆինանսավորման համար հատկացված գումարներից 399 469 հազար ՀՀ դրամը վերաբաշխել 1022-12015 միջոցառմանը՝ «Զբոսաշրջային կլաստերների հայեցակարգեր/Գոտիավորման պլան ազգային, տարածաշրջանային և տեղական զարգացման ծրագրերին համապատասխան» արդյունքային ցուցանիշը նվազեցնել 2-ով, իսկ «Պատմամշակութային հուշարձանների վերականգնում/հատ» արդյունքային ցուցանիշը 5-ով: Նշվածի հանգամանքով պայմանավորված 1190-12002 միջոցառմանը հատկացված վարկային միջոցներից նվազեցվում է 1 597 876 հազար ՀՀ դրամ: 
4. Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Էկոնոմիկայի նախարարության կողմից: Որոշման նախագծի մշակմանն այլ  ինստիտուտներ և անձինք չեն մասնակցել:
1. ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության կապակցությամբ պետական բյուջեում նախատեսվում է նախագծով սահմանված գումարի չափով:
Նվազեցվող միջոցառումների գծով ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
6. Ակնկալվող արդյունքը։ Նախագծի ընդունման արդյունքում տնտեսավարողներին կտրամադրվի պետական աջակցություն արտահանված յուրաքանչյուր լիտր կոնյակի սպիրտների համար 100 դրամի չափով, որը վերջիններիս հնարավորություն կտա նվազեցնելու թողարկվող արտադրանքի ինքնարժեքը, իրացման շուկաներում ներկայացնելու ավելի մրցունակ գներով արտադրանք և ավելացնելու արտահանման ծավալները։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն որոշման նախագիծը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի 9.4-րդ միջոցառման  «Հումքի մթերման գործընթացին, կոնյակի ու կոնյակի սպիրտի արտահանմանն աջակցություն, ինչպես նաևգինեգործության ու կոնյակագործության արտադրության խթանման արդյունքում առաջիկա 5 տարիներին հումքի մթերման և թողարկվող արտադրանքի ծավալների ավելացում մինչև 50 %-ով կամ տարեկան շուրջ 10%-ով» ակնկալվող արդյունքից (հղում՝  https://www.arlis.am/Annexes/7/2023_N2300hav.1.pdf, 261-րդ էջ)։
